
Pisortat allaffeqarfiini siunertaasutut oqaatsit ataasiinnaat atorneqalernissaannut suut 

aporfiusinnaasut pillugit apeqquteqaat aallaavigalugu oqallinnissamik siunnersuut.  

(Inatsisartunut ilaasortaq Vivian Motzfeldt, Siumut) 

  

Inatsisartunut ilaasortap Vivian Motzfeldtip, Siumut oqallinnissamik siunnersuutaanut soqutigi-

nartilluinnakkatsinnut Siumumiit imaattumik oqaaseqassaagut. 

  

Siumup anguniaraa nunatsinni pisortani allaffissornikkut aammalu nutserinertigut aningaasartuu-

teqartarneq annertooq maanngamut appariartunngittup annikillisarnissaata suliniutigineqarnissaa. 

Soorluttaarlu naalakkersuisooqatigiinnissami isumaqatigissummi aamma anguniarneqartoq pisor-

tani allaffissornikkut ingerlatsinermi pisariillisaaneq ingerlanneqarniartoq. Taassuma kinguneris-

sammagu innuttaasut kiffartuunneqarnerat pisariinnerusoq assigiiaarnerusorlu anguneqassammat. 

  

Taamatullu anguniagassissimaneq pisortaniit sullinneqarnermi kiffartuutap oqaatsinik takornartanik 

ilaartueqqaanngikkaluarluni sullinneqartarnissaanik sukkanerusumillu siunertaqartutut paasisaria-

qarluni. 

  

Namminersorneq pillugu inatsimmi kap. 7, paragraf 20 malillugu pisortaniit sullissinitsinni pisus-

saaffeqareerluta oqaatigisariaqarparput. 

 

Oqallisissiap matuma allatut oqaasilinnut ajattuiniarnertut Siumup isumaqartinngilaa. Soorlumi 

oqallisissiaqartup nammineerluni aamma oqaatigigaa, manna allamiuluarnertut takornartalluunniit 

oqaasiinik atuerusunnginnertut paasineqassanngitsoq kissaatigigaa, puiunngilarput Nunat Avan-

narliit oqaatsit   pillugit isumaqatigiissummut  aamma peqataagatta, tamannalu ugguuna 

oqallisissiakkut innarlerneqanngitsoq Siumumiit isumaqarpugut, Skandinaviamiummi pisortanut 

saaffiginnittut suli oqaatsitik atorlugit sullinneqarsinnaanissaat mattunneqanngilaq, oqallisissiamilu 

uani pisortat sullissiviiniit nunaqavissut  sullinneqarnerat  pineqarpoq. 

 



 

 

Oqallisissiarli manna oqaatsinik arlariinnik atuilluni sullissineq pisariusorujussuaq oqallisigisaria-

qaripput oqallissaarutigaa. Minnerunngittumillu ukiorpassuarni aningaasanut tunngatillugu oqallit-

tarnitsinni aammalu pingaarnersiuisariaqartarnitsinni annerusumik eqqaaneqarneq ajortoq millio-

nerpassuarnik nalilik apeqqusinngisaannaratsigu. 

 

Siumumiit pisortat allaffissornikkut sullissiviini oqaatsitigut marloqiusamik ingerlatsinitta allan-

ngortinnissaanut apeqqusiinata suleqatigiilluta sakkussanik pitsaasunik suliaqartariaqartugut 

isumaqarpugut, sulisorpassuaqarpugut, aammalumi assersuutigalugu qallunaatuinnaq oqaluttunik 

inatsisartuni ilaasortanngortoqartarpoq. Tamakku maani peqatigaavut oqartariaqarpugullu inuit 

tamakku oqaatsinik assigiinngitsunik ajornartorsiutiginagit atuisuummata aammalu Kalaallit 

oqaasiinik ilinniarnissamut ajornartorsiuteqartariaqanngittunik. 

 

Oqaatsigut tassaapput inuiattut oqaatsigut, minnerpaamilluunniit ammip qalipaataanik immikkoorti-

tsiniutaanngittut. Oqaatsigut tassaapput ulluinnarni pisortaniit sullinneqarnermi sakkut pingaarner-

saat. Ajoraluartumilli oqaatsit arlariit atortariaqartarneranni kalaallisuinnaq oqaaseqartunut kiffar-

tuuttariaqartunullu sivisoorujussuarmik akisoqisumillu ingerlatsisoqartartoq. 

 

Qass. Unnorujoriaq oqallisigilerparpummita. Oqallisigitigu, pitsaanerpaamillu kikkunnut tamanut 

pisortat sullissiviinit kiffartuuttariaqartunut sullissisunullu pitsaanerpaamik angusaqarluta. 

